REZIME RADA

Magistarski rad predstavlja pokušaj sveobuhvatnog istraživanja jednog od najkontroverznijih institututa savremenog krivično procesnog prava. Riječ je o ključnom segmentu doktrine nezakonitih dokaza; o onom skupu dokaznih pravila koja su namjenjena zaštiti subjektivnih prava okrivljenika u postupku prikupljanja dokaza. Taj skup pravila sve češće se označava američkim pravnim terminom – pravilo isključenja (eksclusionary rule). Budući da se radi o institutu koji je 2003. godine zauzeo značajno mjesto u domaćem krivično procesnom pravu, osnovna svrha istraživanja bila je stvaranje pretpostavki za njegovu ispravnu formulaciju i optimalna rješenja. U radu se analiziraju istorijski i politički uslovi koji su omogućile redefiniciju ciljeva krivičnog postupka; kontrolni presedani kojima je Vrhovni sud SAD kreirao dokazna pravila namjenjena zaštiti subjektivnih prava okrivljenika; aktuelna sudska praksa i jurisprudenicija pravila isključenja u procesnom pravu SAD; sudska praksa i jurisprudenicija pravila isključenja u Evropi; kritička analiza prozitivnopravnih rješenja u domaćem procesnom pravu. Kada je riječ o Bosni i Hercegovini konstatuje se kako domaća doktrina nezakonitih dokaza poznaje neke radikalne oblike pravila isključenja koji su nepoznati u relevantnom komparativnom pravu. Zbog toga se zaključuje kako joj predstoje daljnje izmjene. U tom procesu trebalo bi se izravno osloniti na već gotova i isprobana rješenja neke od država članica Evropske Unije, čije je procesno pravo razvilo respektabilnu jurisprudenciju i sudsku praksu u oblasti dokaznih zabrana, i čije je procesno pravo, poput procesnih prava Austrije i Njemačke, kompatibilno sa domaćim procesnim pravom. 
